
Аннотация.  Развитие современного общества, выражающееся во всеобщей цифровизации всех 

сфер жизнедеятельности человека, включает в себя изменение образовательного ландшафта, 

заключающееся в переносе многих видов образовательной деятельности в глобальную сеть Интернет. С 

учетом формирующихся социальных условий, современный конкурентоспособный специалист должен 

обладать определённым уровнем цифровой компетентности. Анализ работ в области цифровой 

компетентности показал, что данное понятие является малоизученным. В статье представлено авторское 

видение педагогических и психологических особенностей формирования цифровой компетенции 

студентов, проанализированы работы по данной теме, даны методология исследования, теоретические 

условия развития цифровой компетенции студентов.  

Ключевые слова: цифровая компетентность, формирование цифровой компетентности, высшее 

Kirish. Oʻzbekiston Respublikasi Konstitutsiyasining IX bob 42-moddasida taʼkidlab 

oʻtilganidek, “Hammaga ilmiy va texnik ijod erkinligi, madaniyat yutuqlaridan foydalanish 

huquqi kafolatlanadi. Davlat jamiyatning madaniy, ilmiy va texnik taraqqiyoti haqida 

qaygʻuradi”.[8] 

Pedagogika oliy taʼlim muassasalari talabalarida digital kompetensiyaning rivojlanishi 

ularning psixologiyasida muayyan oʻzgarishlarni yuzaga keltiradi, sermahsul didaktik 

materiallar yaratishni tezlashtirishga muhim psixologik asos yaratadi. Bu asos natijasida digital 

kompetensiyani rivojlantirish bir nechta psixologik xususiyatlar taʼsirini hisobga olishni talab 

etadi. Digital kompetensiyani rivojlantirish jarayoni talabaning intellektual faoliyati 

rivojlanishi bilan ham bogʻliq. Intellektual koʻnikmalar oʻzida: xotiraning rivoji; idrok etishning 

rivoji; tasavvurlarning rivoji; diqqatning rivojini aks ettiradi. [13] 

Mavzuga oid adabiyotlar tahlili ( Literature review ). N.V.Nijegorodtseva “intellekt” 

tushunchasiga “shaxs xususiyati boʻlib, obyektiv borliqdagi predmet va hodisalarni ularning 

oʻziga xos aloqalari va qonuniyatlari bilan ongda aniq va chuqur aks ettiradigan qobiliyatdir” 

[9] deb taʼrif beradi. 

Taʼlimni axborotlashtirish sharoitida talabalarning yosh va rivojlanish xususiyatlarini 

hisobga olgan holda oʻquv jarayonida meʼyor va nazorat muhim ahamiyatga ega. A.V.Minakov 

[10] axborotlashtirilgan taʼlim muhitining talabalarga taʼsiri va u bilan oʻzaro 

munosabatlarning oʻziga xos xususiyatlari tufayli yuzaga keladigan bir qator psixologik 

koʻrinishlarni aytib, raqamlashtirish muammolarini taʼkidlab, raqamli texnologiyalaridan 

foydalanishda zamonamizning psixolog va psixoterapevtlari duch keladigan salbiy tomonlarini 

keltiradi. Ular quyidagilar:  

• charchoq va bezovtalik;  

• kompyuterga qaramlik;  

• kompyuter oʻyinlariga individual, guruhli va rolli bogʻlanib qolish;  

• internetga qaramlik, xakerlik, qiziqish doirasining qisqarishi, kompyuterdan 

foydalanishda mukkasidan ketish, aqlning kam rivojlanishi, ijtimoiy muloqotning qashshoqligi 

va boshqalar. 

Raqamlashtirish jarayonining shiddat bilan rivojlanishi talabalarda kasbiy 

kompetensiyalarni rivojlantirish uchun keng imkoniyatlar yaratish bilan bir qatorda, salbiy 

https://doi.org/10.47390/SP1342V3I6/SY2023N37

Xotira 

Appertseptsiya 

Tasavvur 

Diqqat Qaror qabul qilish 

oqibatlarni ham oʻzida aks ettiradi. Jumladan, talabalarning asosiy vaqtini keraksiz 

axborotlarga sarflash; ijtimoiy tarmoqlardan keragidan ortiq foydalanish; kompyuterga 

qaramlik kabi yangi muammolarni ham yuzaga keltirmoqda. Shu jihatdan talabalar va raqamli 

texnologiyalarning oʻzaro munosabatlarini psixologik, pedagogik va ijtimoiy jihatlarini 

oʻrganish, raqamli texnologiyalaridan muvaffaqiyatli foydalanish usullarini izlash pedagogik-

ilmiy tadqiqotlarning muhim vazifasi boʻlib qolmoqda.  

Pedagog olima Balina taʼlimni raqamlashtirish sharoitida talabalarning digital 

kompetensiyasini rivojlantirishning psixologik jihatlariga eʼtibor qaratib, bir qancha psixologik 

vaziyatlarni aniqlashtirib oʻtgan: [1] 

• shaxsiylashtirish, shaxs tomonidan kompyuterni “jonlantirish”; 

• kompyuter bilan “muloqot”ga boʻlgan ehtiyoj va bunday muloqot 

xususiyatlarining mavjudligi; 

• kompyuterdan xavotirlanishning turli koʻrinishlari; 

• insonning ichki dunyosiga taʼsiri va buning oqibatida foydalanuvchilarda kognitiv 

va hissiy buzilishlar, kuchli psixologik jarohatlar. 

I.N.Vasilʼeva [2] tomonidan kompyuterdan xavotirlanishning mavjudligi kompyuter 

savodxonligini va unda ishlashga boʻlgan motivni sezilarli darajada qisqartirishi mumkinligini 

koʻrsatdi. Kompyuterda biror bir vazifani bajarganda tashvishga tushadigan insonlar odatda 

unga nisbatan salbiy munosabatda boʻladi. Boshqa tomondan tadqiqotchilar insondagi salbiy 

his-tuygʻular vazifasini iloji boricha ijobiy natija bilan yakunlashga intiltirib, faoliyatning 

ragʻbatlantirilishiga va muvaffaqiyatli oʻsishga erishish mumkinligini taʼkidlaydilar. 

Tadqiqot metodologiyasi ( Research Methodology). Yuqoridagi fikrlarga tayangan 

holda, talabalarda digital kompetensiyani rivojlantirishning psixolik xususiyatlari xotira, 

appertseptsiya, tasavvur, diqqat, ehtiyoj, motivatsiya, intilish va qaror qabul qilish rivoji 

mazkur jarayonda muhim ahamiyat kasb etadi (1.1.3-rasmga qarang). 

      

 

     

   

 

  

 

   

1.1.3- rasm. Talabalarda digital kompetentsiyani rivojlantirishning psixologik xususiyatlari. 

 

Appertseptsiya – talabaning har qanday jarayonni aniq va ongli idrok etishini 

anglatuvchi zamonaviy psixologik xususiyatidir. Appertseptsiya xususiyati tufayli talabalar 

oʻzaro idrokining mazmuni bilan bir-birlaridan muayyan darajada taqqoslanadilar, yaʼni ular 

aynan bir xil narsani oʻzining bilim darajasi, fikr doirasi, pozitsiyasi, dunyoqarashi va ijtimoiy 

kelib chiqishiga asoslangan holda turlicha idrok qiladilar hamda aks ettiradilar. Appertseptsiya 

rivoji talabalarning axborot- kommunikativ kompetensiyalarini rivojlanishidagi shaxsiy 

tasavvurlari shakllanishiga olib keladi. 

Talabalarda motivatsiya rivoji digital kompetensiyani rivojlantirishga taʼsir etuvchi 

asosiy psixologik xususiyatlardan biri hisoblanadi.  

B.Xodjaev tomonidan amalga oshirilgan tadqiqotlarda “motivatsiya – motivlarning 

harakatlanish jarayoni, insonni asosiy faoliyatga undovchi motivlar yigʻindisi. Motiv esa 

fransuzchadan tarjima qilinganda, undovchi kuch, sabab degan maʼnoni bildiradi”, deb 

taʼriflangan. [14] 

Oliy taʼlim muassasalari talabalarida digital kompetensiyani rivojlantirishning 

psixologik xususiyatlari talabalarning kasbiy faoliyatlarini amalga oshirishlarida innovatsion 

gʻoyalarga boy shaxs sifatida shakllanishlariga muhim turtki vazifasini bajaradi. 

Pedagogika oliy taʼlim muassasalari talabalarida digital kompetensiyani rivojlantirish 

oʻz navbatida pedagogdan innovatsion faoliyatni samarali amalga oshirishni talab etadi. Chunki 

bu soha chegara bilmas va cheklanmagan qobiliyatlar namunasini ifoda etadi. 

Innovatsion faoliyat va innovatsion texnologiyalarning mazmuniga tayanib, interaktiv 

taʼlim asosida, pedagog rahbarligida olib boriladigan taʼlim-tarbiya jarayonida, soha 

talabalarining ijodiy salohiyati rivojlanib boradi va ularning intellektual-jismoniy faoliyati 

yanada yuksaladi. Bu jarayonni muvaffaqiyatli boshqarish uchun har bir pedagog talabalarning 

ilmiy-ijodiy salohiyatini oshirishda tarbiya jarayonining xususiyatlarini oʻrganishi, yoshlarning 

mustaqil faoliyat turlarini bilishi va ularning maʼnaviy ijodiy malakalarini shakllantirish 

manbalarini yaratishi hamda kasb egalarining intellektual ijodiy salohiyatini oshirish usullarini 

ishlab chiqishi zarur.  

V.I.Slobadchikov fikricha, innovatsion faoliyat – pedagogik jamoani harakatga 

keltiruvchi, olgʻa boshlovchi, taraqqiy ettiruvchi kuchdir. “Innovatsion faoliyat – bu yangi 

ijtimoiy talablar bilan anʼanaviy meʼyorlarning mos kelmasligi, yohud amaliyotning yangi 

shakllanayotgan meʼyorini mavjud meʼyor bilan toʻqnashuvi natijasida vujudga kelgan 

majmuali muammolarni hal etishga qaratilgan faoliyatdir”. [12] 

“Pedagoglarni innovatsion faoliyatga tayyorlash muammosiga murojaat etish, jamiyatda 

innovatsion jarayonlar dinamikasining oʻsib borishi natijasida vujudga keldi. Uning tahlili faqat 

fan va texnika erishgan zamonaviy yutuqlardan foydalanishni oʻz ichiga olmasdan, balki 

yangiliklarni izlash, yaratish, moslashtirish, tatbiq etish va olingan natijalarni qayta tekshirish 

kabi jarayonlarni ham qamrab oladi”, — deb taʼkidlaydi M.Jumaniyozova. [4] 

R.Joʻraev va X.Ibragimovlarning fikricha, “Innovatsion faoliyat – pedagogning oʻz 

faoliyatidan qoniqmasligidan kelib chiqadi. U pedagog tomonidan u yoki bu pedagogik vazifani 

hal qilishda qandaydir toʻsiqqa duch kelinib, uni muvaffaqiyatli hal etishga intilish asosida 

yuzaga keladi”. [5] 

Tadqiqotchi, olim V.A.Slastenin innovatsion faoliyatning tuzilishi ustida tadqiqot olib 

borgan va uni quyidagicha tuzilishga ega deb koʻrsatib oʻtadi: “Innovatsion faoliyatning tuzilishi 

– ijodiy yondashuv, ijodiy faollik, yangilikni kiritishga texnologik va metodologik tayyorgarlik, 

yangicha fikrlash, muomala madaniyati. Innovatsion faoliyatning darajalari: reproduktiv, 

evristik, kreativ boʻlishi mumkin”. [11] 

Tahlil va natijalar ( Analysis and results). Innovatsion faoliyat istiqbolli maqsadlarni 

anglash orqali namoyon boʻladigan jarayondir. Bu jarayon talabalarni kasbiy faoliyatga 

tayyorlashda oʻqitishning zamonaviy usul va uslublarini tatbiq etish va foydalanishni talab 

qiladi. Oliy taʼlim muassasalarida taʼlim jarayonida interfaol usullar va innovatsion 

texnologiyalarning joriy etilishi, pedagog-xodimlarning zamonaviy pedagogik va axborot 

texnologiyalari tomonidan uning vazifalari, rolini oʻzgartiradi, pedagogik faoliyatining 

modernizatsiyalashuviga olib keladi. 

Talabalarda digital kompetensiyani rivojlantirishda yana bir asosiy omil sifatida 

pedagogik xususiyatlar ham alohida ahamiyat kasb etadi. Mazkur omillar psixologik 

xususiyatlarni ham oʻzida qamrab oladi. Digital kompetensiyani rivojlantirishda talabalarning 

boʻlajak kasbiy faoliyatlariga oid bilim, koʻnikma va malakalarni mustaqil egallashlari, kasbiy 

faoliyatlarini tashkil etish va boshqarish uchun zamonaviy taʼlim tizimida pedagog faoliyatini 

modernizatsiyalash muhim oʻrin tutadi. 

Ijod jarayonini bosqichma-bosqich oʻrganish natijasida inson ongining faqat oʻziga xos, 

fenomenal jihatlari namoyon boʻladi. Har bir ijod bosqichi murakkab jarayon boʻlib, u ijodkor 

insonning ehtiyojlari, qadriyatlari, hissiyotlari va intellekti xususida axborot beradi.  

Ijodiy faoliyat – yangi sahna asarlari yaratish, yangi qahramonlarni yaratish, original 

sanʼat asarini dunyoga keltirishdir. Shu bilan birga, bor asarning faqat kichik bir jihatiga 

oʻzgarish kiritish, mustaqil qarorga kelish, shaxsiy xulosa chiqarish ham ijodiy faoliyat 

hisoblanadi. Shuning uchun ijodiy qobiliyatlar har bir insonga xos deyiladi. Ijodiy faoliyat 

natijasida yangi moddiy va maʼnaviy qadriyatlar vujudga keladi. Ijod oʻz mohiyati jihatidan 

tarixiy-madaniy hodisa boʻlib, shaxs va jarayon kabi psixologik aspektlarga ega. U shaxsda 

qobiliyatlar, motivlar, bilim va malakalar borligi tufayli yangiligi, noyobligi bilan ajralib 

turuvchi mahsulot yaratilishini taʼkidlaydi. Shaxsning bu xususiyatlarini oʻrganish natijasida 

tasavvurning, intuitsiyaning, aqliy faollikning anglanmagan komponentlari, shuningdek, 

shaxsning oʻzini anglashga, oʻz yaratuvchilik imkoniyatlarini kengaytirishga boʻlgan ehtiyojlari 

roʻyobga chiqadi. Ijod madaniyatning qaysi sohasida qoʻllansa (ishlab chiqarish, texnika, sanʼat, 

fan, siyosat, pedagogika va b.), ularning har birida ijod psixologiyasining oʻziga xosligini, 

shuningdek, ular orasida munosabat xarakterini aniqlashni talab etadi. [7] 

Ijodiy jarayon: 

• vazifa qoʻyish, fikrni shakllantirish, fikrni amalga oshirishdan iborat;  

• ijodkor shaxsi qobiliyatlar, aqliy xususiyatlar, temperament, yosh, xarakter va 

boshqalarga bogʻliq;  

• muhit va sharoit atrof-muhitni, jamoani, ijodiy faoliyat stimullari va toʻsiqlarini 

namoyon etadi.  

Maʼlumki, har qanday tizim, jumladan, inson ichki (shaxsiy) ehtiyojlar va tashqi atrof-

muhit talablari taʼsiri ostida oʻzgara boshlaydi, yaʼni rivojlanadi. [6] 

Tadqiqotchilarning taʼkidlashicha, pedagogik tizimda axborotga boʻlgan talab oʻquv 

jarayoni faolligining koʻrsatkichidir, ammo axborot oqimini nazorat qilish va tahlil qilish 

pedagogik jarayonni boshqarish samaradorligini belgilaydi. [3] 

Tadqiqotchilar Yu.A.Astafeva, O.A.Zaxarova, N.A.Kachalova, A.A.Melikhova va 

I.G.Smirnovlar digital kompetensiyani tizimli komponentlarning birligi, yaʼni “axborot bilan 

ishlash usullarini oʻzlashtirish uchun zarur boʻlgan integral shaxs sifati”, deb hisoblashdi.  

Pedagogik-psixologik adabiyotlarni tahlil qilish va digital kompetensiya tuzilmasi 

hamda uning tarkibiy asoslariga tayangan holda oliy taʼlim muassasalaridagi oʻquv-tarbiya 

jarayonida talabalarning digital kompetentligini muvaffaqiyatli rivojlantirishning nazariy 

shart-sharoitlarini aniqlashtirish maqsadga muvofiq, degan xulosaga kelindi (1.1.4-rasmga 

qarang). 

Psixologik va pedagogik shart-sharoitlar oʻz-oʻziga tanqidiy munosabatda boʻlish va 

motivatsion qismlarni oʻz ichiga oladi hamda talabalarning oʻquv faoliyati, motivatsion sohasini 

aks ettirishga qaratilgan taʼlimiy vazifalarini bajarish tajribasini oʻrganishni nazarda tutadi. 

Tashkiliy va uslubiy shart-sharoitlar – bilim va texnologik komponentlarni oʻz ichiga 

oladi hamda talabalarning digital kompetensiyani egallash jarayonida oʻquv-bilish va kognitiv 

vazifalarni muvaffaqiyatli hal etishga yordam beradigan, oʻquv materiallarini mantiqiy 

ravishda tuzish va taqdim etishni oʻz ichiga oladi. 

 

 

 

 

1.1.4-rasm. Talabalarning digital kompetentsiyani rivojlantirishning nazariy 

shart-sharoitlari. 

Xulosa va takliflar.  Raqamlashtirish inson faoliyatining barcha sohalariga, jumladan, 

ta’lim sohasiga ta’sir ko‘rsatdi, ta’lim jarayonining tabiati va dinamikasini o‘zgartirdi. 

Axborotning ortib borishi, yangi axborot-texnologik va kommunikatsiya sharoitlari paydo 

bo‘lishi kelajak mutaxassislarning axborot va kommunikatsiya salohiyatini shakllantirish 

muammosini ro‘yobga chiqardi. 

Shunday qilib, bo‘lajak mutaxassislarning axborot va kommunikatsiya salohiyatini 

shakllantirish va pedagogik jarayonning axborot-kommunikatsiya xarakterining to‘g‘ridan-

to‘g‘ri aloqasi to‘g‘risida xulosa qilishimiz mumkin. 

 

 

 

Psixologik-pedagogik 

Pedagogik faoliyatda raqamli texnologiyalarni 

qo‘llash; o’quv metodlari va shakllarini  raqamli 

texnologiyalari yordamida takomillashtirish 

Raqamli texnologiyalarni kasbiy sohaga 

yo‘naltirib o‘qitish mazmunini ishlab chiqish; 

talabalarda raqamli texnologiyalaridan 

foydalanishga qiziqish va ehtiyojlarni tarkib 

Raqamli ta’lim muhiti sharoitida kasbiy-

pedagogik tayyorgarlik jarayonini 

individuallashtirish va interfaol ta’lim talablari 

bilan uyg‘unligini ta’minlash 

Tashkiliy-uslubiy 

Talabalarning digital kompetentsiyasini 

rivojlantirishning maqbul dasturiy ta’minotini 

tanlash va ta’lim amaliyotiga joriy etish 

Talabalarda digital kompetentsiyani  

rivojlantirishning texnologik tuzilmasi va 

didaktik ta’minotini ishlab chiqish 

Talabalarni axborot-kommunikativ faoliyatga 

maqsadli tayyorlashning individual ta’lim 

traektoriyasini loyihalash 

SHART-SHAROITLAR 

